
GOUVÈNÈ CUOMO LANSE GID ANLIY SITWAYEN YO POU LIMIT MAKSIMÒM 
TAKS SOU PWOPRIYETE 

 
Jodi a, Gouvènè Andrew M. Cuomo te lanse yon nouvo eleman sitwèb CitizenConnects li a, ki 
rele “Cap NY Property Taxes – A Citizen's Guide” (“Limit Maksimòm Taks New York sou 
Pwopriyete – Yon Gid pou Sitwayen yo,”) ki bay Nouyòkè yo enfòmasyon sou taks lokal yo gen 
pou peye, epi ki bay yo pouvwa pou ede frennen taks san kontwòl sou pwopriyete yo. Anpil ak 
yon pakèt kantite enfòmasyon ak resous sitwèb la bay yo reprezante lòt etap nan efò pou 
Gouvènè a fè transfòmasyon pou fè Nouyòkè yo patisipe nan gouvènman yo.  
 
Sit wèb “Cap NY Property Taxes – A Citizen's Guide” ap ede enfòme, edike, ak ankouraje deba 
sou taks sou pwopriyete. L ap ofri sitwayen yo tou zouti yo bezwen pou ede pouse dirijan yo 
redui taks sou pwopriyete yo, ansanm avèk enstriksyon pou fason pou gwoupe oswa pou elimine 
nivo gouvènman ki repetitif oswa k ap fè menm travay la, epitou ki lakòz yo gen gwo taks sa yo 
pou peye. 
 
Gouvènè Cuomo di konsa, “Tout Nouyòkè yo gen yon dwa pou konnen kijan gouvènman yo ap 
fonksyone, ak fason yo kapab patisipe nan fòme gouvènman an. Sitwèb sa a ofri enfòmasyon ak 
resous Nouyòkè yo bezwen pou angaje gouvènman yo tankou sa pa t janm fè anvan, epitou pou 
ede yo bese gwo kantite lajan taks yo gen pou peye.”  
 
Sitwèb la ap ede edike Nouyòkè yo tou sou taks sou pwopriyete ak sou nivo gouvènman repetitif 
nan: 

 Yon kat jewografik ki gen mòd konvèsasyonèl ki montre pwofil taks sou pwopriyete 
chak konte ki nan eta a, ki montre valè medyan kay yo, taks medyan sou pwopriyete ki 
peye sou kay yo, taks kòm pousantaj valè kay la, ak klasman konte a parapò ak rès peyi a 
nan taks sou pwopriyete 

 Yon kat jeyografik ki gen mòd konvèsasyonèl ki montre kantite gouvènman lokal ki 
genyen nan chak konte, tankou, vil, ti vil vilaj, distri sèvis piblik, ak distri espesyal. 

 Yon ti koutje nan yon bòdwo taks nòmal sou pwopriyete ki eksplike kijan pou ajoute 
diferan eleman bòdwo a – tankou taks konte ak taks ti vil, taks vilaj, taks lekòl ak frè pou 
peye pou dlo - pou ou kapab detèmine bòdwo taks total sou pwopriyete a. 

 
Sitwèb la ba Nouyòkè yo dwa tou pou patisipe nan gouvènman yo lè li ofri: 

 Gid aklè nan pwosesis gwoupman ak eliminasyon ak modèl petisyon pou gwoupman ak 
eliminasyon ki kapab telechaje. 

 Enfòmasyon sou Sibvansyon Citizen Empowerment Grants Gouvènè Cuomo, ki ofri 
bourad lajan dirèk pou gouvènman lokal yo pou fè plan ak egzekisyon restriktirasyon  

 Òganigram detaye ki eksplike fasilman kijan bidjè gouvènman lokal la fonksyone 
 Rekòmandasyon pou ede gouvènman lokal yo jwenn rannman ak pou fè ekonomi nan 

lajan taks nan sèvis transpò, dlo ak dlo ize, sèvis ijan yo, ak gouvènman 
 Yon tablo afichaj anliy ki pèmèt itilizatè yo soumèt kalandriye reyinyon piblik yo, odyans 

sou bidjè a, pwojè bidjè yo, ak lòd dokiman pou ede youn enfòme lòt, youn konekte ak 
lòt, epitou youn edike lòt 

 
New York gen pi gwo taks lokal nan Lamerik kòm yon pousantaj revni pèsonèl -- 79 pousan 
anplis mwayèn nasyonal la. Taks medyan nasyonal sou pwopriyete se $ 1.917, men nan New 
York chif sa a se $ 3.755 -- 96 pousan pi plis. Kòm yon pousantaj valè kay, 15 konte prensipal 
nan peyi a ki peye pi gwo taks sou pwopriyete se New York. Konte Orleans County peye pi gwo 
taks sou pwopriyete nan peyi a kòm yon pousantaj valè kay. Konte Nassau County peye pi gwo 
taks nan peyi a lè taks la mezire an kantite lajan total ki peye a, epi Konte Westchester (2yèm) ak 
Konte Rockland (5yèm) vini apre. Ant ane 2005 ak ane 2009, ogmantasyon mwayen taks sou 
pwopriyete pou tout gouvènman ak distri lekòl ki nan New York te apeprè 5 pousan, alòske pri 
medyan lavant yon kay te diminye pandan menm tan an a 20 pousan. 
 
Pandanstan, New York gen plis pase 10 500 enstitisyon gouvènman lokal – ansanm avèk 62 
konte, 932 ti vil, 555 vilaj, ak plis pase 7 000 distri espesyal – nan taks ak frè sa yo toupatou nan 
Eta New York. Yo te mete sistèm gouvènman lokal yo anplas depi anpil santèn ane, epitou 
sistèm gouvènman sa a gen ladan repetisyon, enkonpetans, ak gaspiyaj. Re-òganizasyon nivo 
gouvènman lokal la nan gwoupman oswa eliminasyon gen posiblite pou redui depans yo, epitou 
pou ogmante efikasite fason yo ofri sèvis nan ekonomi echèl, pi bon kowòdinasyon, yon mendèv 
pi fleksib, ak eliminasyon sèvis ki pa itil yo.  
 
Nan mwa septanm nan, Gouvènè Cuomo te lanse CitizenConnects, yon asanble piblik anliy pou 
ankouraje Nouyòkè yo patisipe nan gouvènman eta a, epitou pou yo divilge lide yo pou ede fòme 
lavni New York. Nouvo sitwèb asanble anliy lan prezante plizyè platfòm konvèsasyonèl pou 
Nouyòkè yo kominike ak patisipe avèk gouvènman eta yo. Sitwèb la bay Nouyòkè yo aksè ki pa 
t janm genyen anvan nan travay branch egzekitif la, epitou li bay fason ki nouvo ak fasil pou 
patisipe nan aktivite Gouvènè a, Gouvènè Adjwen an, kabinè a, ak ofisyèl siperyè yo ap fè nan 
biwo egzekitif la. CitizenConnects pèmèt Nouyòkè yo swiv fiti vwayaj ak ansyen vwayaj pou 
Gouvènè ak pou branch egzekitif la. Pou vizite CitizenConnects, ale nan sitwèb 
http://www.citizenconnects.com/ 

 
### 

 
 
 

W ap jwenn lòt nouvèl nan sit wèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 
 
 


